
GOUVÈNÈ CUOMO VLE FÈ NOUYÓKÈ YO SONJE DANJE KI GENYEN NAN 
KONDWI TOUDI PANDAN TAN FÈ KÈ NAN MATEN AN AP APWOCHE 

 
 
Gouvènè Andrew M. Cuomo jodia te vle raple otomobilis New York yo pou yo pran 
prekosyon sou danje ki genyen nan kondwi toudi pandan tan fè klè a ap kòmanse a 2 
a.m. nan dimanch, 8 mas. Sou demann Gouvènè a, yon mesaj “Rete je klè, Rete vivan” 
pral afiche sou tablo mesaj nan otowout Thruway Eta New York yo, I-87 Northway ak lòt 
gwo wout yo nan tout eta pandan vwayaj maten ak apremidi a pou pou raple vwayajè 
yo sou danje ki genyen nan kondwi toudi nan kad yon semèn sansibilizasyon sou Dòmi.  
 
“Fatig ak neglijans kapab yon konbinezon mòtèl sou wout la e li te koze twòp trajedi ki 
te kapab evite pou New York,” Gouvènè Cuomo te deklare. “Avèk kanpay 'Rete je klè, 
Rete Vivan', nou ankouraje tout Nouyòkè yo pou yo veyatif sou siy avètisman 
toudisman anvan yo ale dèyè volan, asire ke wout New York yo pi ansekirite pou tout 
moun.” 
 
Nan 2013, te genyen 3,244 aksidan ke yo te rapòte nan tout eta kote chofè yo anvi 
dòmi dèyè volan ak yon lòt 1,228 aksidan kote yo te site fatig / toudisman kòm yon faktè 
kontribisyon. Sa a reprezante yon diminisyon enpòtan nan 2012, lè te genyen 3,399 ka 
aksidan ke yo rapòte nan tout eta kote chofè a te dòmi sou volan ak yon lòt 1,374 kote 
yo te site fatig/toudisman kòm yon faktè kontribisyon. 
 
Patenarya New York Kont Kondwi toudi (NYPDD) te kreye nan ane 2004 pou edike 
piblik la ak gwoup ki gen risk elve yo sou dnaje kondwi toudi epi pwomote adopsyon 
strateji prevansyon. Manm yo nan NYPDD gen ladan reprezantan yo ki soti nan Komite 
Sekirite Trafik Gouvènè a, Depatman Sante Eta New York, Thruway Authority, New 
York Lapolis Eta, Depatman Motè Veyikil, Asosyasyon New York State Motor Truck, 
New York State Association of Traffic Safety Boards, New York State Movers ak 
Warehousemen's Association ak Depatman Transpòtasyon Eta New York. 
 
Patenarya a te yon enstriman nan enplemante yon varyete mezi pou kondwi toudi. 
Inisyativ sa yo gen ladan: devlope premye kanpay sansibilizasyon piblik global peyi a 
sou kondwi toudi; revize rapò aksidan lapolis pou entegre yon nouvo kòd pou dòmi sou 
volan; entegre sijè sou toudisman sou volan nan fòmasyon ke lapolis Eta New York te 
bay; devlope yon etid ofisyèl, ki medikalman egzat sou ris ak prevansyon kondwi toudi 

pou enklizyon nan pwogram edikasyon chofè yo; ak enstalasyon bann wout ki fè bri sou 
otowout yo pa DOT ak Thruway Authority. 

Strateji ki pi komen pou evite kondwi toudi, tankou ouvè yon fenèt, mete klimatizè oswa 
jwe yon mizik ki fò, pa pral simonte fatig, e kafeyin ofri sèlman yon ogmantasyon 
akoutèm nan vijilans chofè. Sèl mezi ki pi efikas pou toudisman se pou jwenn yon kote 
ki ansekirite pou mete ou akote pou pran repo oswa pou dòmi nan lannwit. 
 
Anons Gouvènè a kowenside avèk Semèn Sansibilizasyon sou Dòmi. Administrasyon 
Nasyonal Sekirite Trafik sou Otowout [National Highway Traffic Safety Administration 
(NHTSA)] estime ke chak ane yo te rapòte 100,000 aksidan bay lapolis nasyonalman, 
kote kondwi toudi oswa yo site fatig chofè kòm yon faktè kontribisyon. NHTSA estime 
ke aksidan sa yo lakoz nan 1,550 ka lanmò, 71,000 blesi ak $12.5 milya nan pèt lajan 
chak ane. 
 
Lòt chofè yo ki gen risk elve pou aksidan akoz de kondwi toudi sa gen ladan chofè 
kamyon komèsyal, paran jèn timoun yo, moun ki gen twoub dòmi ki pa trete ak jèn 
chofè yo. Daprè Komite Sekirite Trafik NYS Gouvènè a (GTSC), chofè gason yo ki gen 
laj 16- to 24- ane gen pi wo nivo fatig gen rapò a pousantaj aksidan motè veyikil. 
 
Daprè sondaj Anyèl NSF “Dòmi nan Etazini”, apeprè 60 pousan nan otomobilis Etazini 
admèt ke yo tap kondwi pandan yo te santi yo gen dòmi e 37 pousan admèt ke yo 
aktyèlman te dòmi dèyè volan. Espesyalis yo nan dòmi di yon moun ki eksperimante 
toudisman ka pran kèk segonn sèlman pou l dòmi. Siy avètisman toudisman gen ladan: 
difikilte pou konsantre, kliyote souvan oswa zye lou; reve je klè, pèdi wout oswa panse 
dekonnekte; difikilte pou sonje dènye kilomèt yo; bliye sòti oswa siy sikilasyon yo; baye 
souvan oswa fwote zye ou; difikilte pou kenbe tèt ou dwat; zigzak nan liy ou; talonnen 
oswa frape yon bann wout ki gwonde arebò wout la; ak santi ou enève ak chimerik. 
 
Otomobilis yo ta dwe toujou dòmi ase anvan yo kondwi epi pran yon poz chak dezèdtan 
oswa 100 kilomèt. Fè wout la avèk yon pasaje nan vwayaj long yo epi pataje 
responsabilite kondwi rekòmande tou. Otomobilis yo pa ta dwe janm bwè alkòl anvan yo 
kondwi, e chofè yo ta dwe toujou okouran sou posibilite toudisman ak lòt efè segondè 
nenpòt medikaman yo te ka pran. 
 
Direktè Egzekitif pa entèrim Thruway Authority Bob Megna te deklare, “Li reyèlman 
enpòtan pou tout chofè yo okouran sou danje kondwi toudi, espesyalman nan moman 
sa nan ane a, e otomobilis yo ta dwe toujou repoze komsadwa anvan yo ale dèyè volan.  
Thruway a se youn nan gwo otowout ki pi ansekirite nan peyi a, e nou depann sou 
chofè yo pou aji responsableman an toutan pou ede kenbe nan fason sa a.” 
 
Komisyonè Egzekitif DMV J. David Sampson te deklare, “Malgre li manke rapòte, 
toudisman oswa fatig toujou yon faktè nan plizyè milye aksidan chak ane nan wout New 
York yo, sa ki lakoz nan blesi ak lanmò ke yo te kapab anpeche. Otomobilis yo bezwen 
pou yo rekonèt siy avètisman fatig epi evite kondwi pandan yo toudi, patikilyèman 
pandan nap fè ajisteman nan lè Ete.” 

Komisyonè Depatman Sante pa entèrim Dr. Howard Zucker te deklare, “Kenbe yon orè 
dòmi komsadwa enpòtan pou sante pèsonèl ansanm avèk sante ak sekirite sila yo ki 
ozalantou ou. Manke dòmi ka lakoz nan kondwi toudi, sa ki kapab osi danjere ke kondwi 
sou enfliyans dwòg oswa alkòl. Mwen ankouraje tout Nouyòkè yo pou yo dòmi ase, 
kidonk yo ka evite mete andanje tèt yo ansanm avèk lòt moun sou wout la.” 
 
Sipè-entandan Lapolis Eta New York Joseph A. D’Amico te deklare, “Kondwi toudi ka 
osi danjere ke fè vitès, kondwi distrè, oswa kondwi sou enfliyans. Men kèk moun 
rekonèt danje pou kondwi yon machin pandan ou fatige oswa manke dòmi. Kondwi 
toudi koze blesi initil ak ka lanmò chak ane. Lapolis Eta New York ankouraje tout 
otomobilis yo pou rekonèt sentòm fatig epi pran desizyon responsab anvan yo kondwi 
machin yo.” 
 
Konsèy pou kondwi san danje ak enfòmasyon disponib lè ou vizite sitwèb DMV nan 
dmv.ny.gov oswa sitwèb GTSC nan safeny.ny.gov/ 

